
ΕΙΣ ΤΟΝ ΟΡΘΡΟΝ 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος δ΄ 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ, β΄. Πάντα τὰ ἔθνη ἐκύ-

κλωσάν με, καὶ τῷ ὀνόματι Κυρίου 
ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

ΑΠΟΛΥΤΙΚΙΑ 

Ἀπολυτίκιον τῆς ἑορτῆς. Ἦχος δ΄ 

Οἱ τῶν Ἀποστόλων πρωτόθρο-
νοι, καὶ τῆς Οἰκουμένης διδάσκα-
λοι, τῷ Δεσπότῃ τῶν ὅλων πρε-
σβεύσατε, εἰρήνην τῇ οἰκουμένῃ 
δωρήσασθαι, καὶ ταῖς ψυχαῖς ἡμῶν 

τὸ μέγα ἔλεος.  

Δόξα Πατρί…  

Ἀπολυτίκιον. Ἦχος γ΄ 

Ἀπόστολοι Ἅγιοι, πρεσβεύσατε 
τῷ ἐλεήμονι Θεῷ, ἵνα πταισμάτων 

ἄφεσιν, παράσχῃ ταῖς ψυχαῖς 

ἡμῶν. 

Καὶ νῦν…  
ΘεοτοκίονἮχος γ΄ 

Σὲ τὴν μεσιτεύσασαν τὴν σω-
τηρίαν τοῦ γένους ἡμῶν, ἀνυ-
μνοῦμεν Θεοτόκε Παρθένε· ἐν τῇ 
σαρκὶ γὰρ τῇ ἐκ σοῦ προσληφ-

θείσῃ, ὁ Υἱός σου καὶ Θεὸς ἡμῶν, 
τὸ διὰ Σταυροῦ καταδεξάμενος 
πάθος, ἐλυτρώσατο ἡμᾶς, ἐκ 
φθορᾶς ὡς φιλάνθρωπος. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…   
  

ΚΑΘΙΣΜΑΤΑ 

Μετὰ τὴν ά  Στιχολογίαν.  

Κάθισμα τοῦ Πέτρου 

Ἦχος πλ. δ'. Τὴν Σοφίαν καὶ Λόγον 

Τὸν βυθὸν τῆς ἁλιείας κατα-
λιπών, οὐρανόθεν ἐδέξω παρὰ Πα-
τρός, τὴν θείαν ἀποκάλυψιν, τῆς 
τοῦ Λόγου σαρκώσεως, καὶ παρ-
ρησίᾳ πᾶσιν, ἐβόας τῷ Κτίστῃ σου, 

τοῦ Θεοῦ σε γινώσκω, Υἱὸν 
ὁμοούσιον, Ὅθεν ἐπαξίως, ἀληθῶς 
ἀνεδείχθης, ἡ πέτρα τῆς πίστεως, 
καὶ κλειδοῦχος τῆς χάριτος, Πέτρε 
Ἀπόστολε, πρέσβευε Χριστῷ τῷ 
Θεῷ τῶν πταισμάτων ἄφεσιν δω-
ρήσασθαι, τοῖς ἑορτάζουσι πόθῳ, 
τὴν ἁγίαν μνήμην σου.  

Δόξα Πατρί…  

Καὶ νῦν…Θεοτοκίον 

Ἐνθυμοῦμαι τὴν κρίσιν καὶ δει-
λιῶ, τὴν ἐξέτασιν φρίττω τὴν φο-

βεράν, τρέμω τὴν ἀπόφασιν, καὶ 
πτοοῦμαι τὴν κόλασιν, τὴν τοῦ 
πυρὸς ὀδύνην, τὸ σκότος, τὸν τάρ-
ταρον, τὸν βρυγμὸν τῶν ὀδόντων, 

30-06- 
 Ἡ Σύναξις τῶν Ἁγίων Ἐνδόξων καὶ πα-

νευφήμων Ἀποστόλων τῶν ΙΒ'.  

τὸν ἄϋπνον σκώληκα· Οἴμοι! τὶ 

ποιήσω ἐν ἐκείνῃ τῇ ὥρᾳ, ὅταν 
τίθωνται θρόνοι, καὶ βίβλοι 
ἀνοίγωνται, καὶ αἱ πράξεις 
ἐλέγχωνται; Τότε Δέσποινα, 
βοήθειά μοι γενοῦ, καὶ προστάτις 
θερμότατος· σὲ γὰρ ἔχω ἐλπίδα ὁ 
δοῦλός σου. 

Μετὰ τὴν β́  Στιχολογίαν,  

Κάθισμα   Κάθισμα τοῦ Παύλου 

Ἦχος πλ. δ' 

Τὴν Σοφίαν καὶ Λόγον 

Οὐρανόθεν τὴν κλῆσιν παρὰ 
Χριστοῦ, κομισάμενος ὤφθης 
κήρυξ φωτός, πᾶσι τοῖς τῆς χάρι-
τος, καταλάμψας διδάγμασι· τὴν 
γὰρ τοῦ νόμου ξέσας, λατρείαν τοῦ 

γράμματος, τοῖς πιστοῖς 
κατήστραψας, τὴν γνῶσιν τοῦ 
Πνεύματος· ὅθεν καὶ εἰς τρίτον, 
οὐρανὸν ἐπαξίως, ἐπήρθης μετάρ-
σιος, καὶ Παράδεισον ἔφθασας, 
Παῦλε Ἀπόστολε, πρέσβευε Χρι-
στῷ τῷ Θεῷ, τῶν πταισμάτων ἄφε-
σιν δωρήσασθαι, τοῖς ἑορτάζουσι 

πόθῳ, τὴν ἁγίαν μνήμην σου.  

Δόξα Πατρί…  

Καὶ νῦν…Θεοτοκίον 

Χαριστήριον αἶνον χρεωστικῶς, 
ὡς ἡ χήρα ἐκείνη δύο λεπτά, προ-
σφέρω σοι Δέσποινα, ὑπὲρ πασῶν 
τῶν χαρίτων σου· σὺ γὰρ ὤφθης 
σκέπη, ὁμοῦ καὶ βοήθεια, πειρα-
σμῶν καὶ θλίψεων, ἀεὶ με 
ἐξαίρουσα· ὅθεν ὡς ἐκ μέσης φλο-
γιζούσης δώρησαι, καμίνου, ῥυ-

σθεὶς τῶν θλιβόντων με, ἐκ καρ-
δίας κραυγάζω σοι, Θεοτόκε 
βοήθει μοι, πρεσβεύουσα τῷ σῷ 
Υἱῷ καὶ Θεῷ, τῶν πταισμάτων 

ἄφεσιν δωρήσασθαι, τοῖς προσκυ-

νοῦσιν ἐν πίστει, τὸν τόκον σου 
Ἄχραντε, Μετὰ τὸν Πολυέλεον 

Καὶ εὐθὺς ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 

τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-

σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 



30-06-           ΟΡΘΡΟΣ ΤΩΝ ΑΓΙΩΝ ΑΠΟΣΤΟΛΩΝ ΤΩΝ 12. 

3 
 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 

τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-

τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους, καὶ ἐλέησόν 
με ὁ Θεός. 

Ὁ Κανὼν τῶν Κορυφαίων. 

ᾨδὴ α΄. Ὁ εἰρμός 

Ἀνοίξω τὸ στόμα μου, καὶ πλη-
ρωθήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί· καὶ 
ὀφθήσομαι, φαιδρῶς πανηγυρίζων, 

καὶ ᾄσω γηθόμενος, ταύτης τὰ 
θαύματα. Δίς  

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν. 

Παράσχου μοι Κύριε, τοῦ πα-
ναγίου σου Πνεύματος, σταγόνα 
χαρίσματος, λόγον τὸν εὔσημον, 

καὶ τερφθήσομαι, πιστῶς ἐγκω-

μιάζων, τῶν πρωταποστόλων σου 
τὰ κατορθώματα. 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν. 

Ἔλιπες πανεύφημε, Πέτρε προ-
θύμως τὰ πρόσκαιρα, καὶ Χριστοῦ 
τοῖς ἴχνεσιν ἐπηκολούθησας. Τὴν 
δυσπείθειαν, ἀπέλιπες δὲ Παῦλε, 
καὶ τῷ σὲ καλέσαντι, προσεκολ-
λήθης Χριστῷ.  

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν. 

Τὴν χάριν Ἀπόστολοι, οὐσιω-
δῶς ἐνδημησασαν, ἡμῖν εἰσδεξάμε-
νοι, τοῦ θείου Πνεύματος, διε-

νείμασθε, τῆς γῆς ἁπάσης Πέτρε, 
καὶ Παῦλε διδάσκοντες, πάντα τὰ 
πέρατα.  

Στίχ. Ὑπεραγία Θεοτόκε, σῶσον 

ἡμᾶς.  
Θεοτοκίον 

Ῥητόρων πολύφθογγοι, καὶ μου-
σικῶν λίαν εὔηχοι, γλῶσσαί σε οὐ 
σθένουσι, τιμᾶν ἢ μέλπειν Ἁγνή, 
ὑπὲρ ἄνθρωπον· καὶ γὰρ τὸ πε-
πραγμένον, ἐν σοὶ μόνῃ πέφυκε, 
θεῖον μυστήριον. 

 
Ὁ Κανὼν τῶν ΙΒ΄.  ᾨδὴ α΄.  

Ἦχος δ΄. 

Θαλάσσης τὸ ἐρυθραῖον. 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν. 

Χορείαν τῶν Ἀποστόλων μέλ-
πειν μοι, προθυμουμένῳ Χριστέ, 
ταῖς ἱκεσίαις τούτων ὡς Θεός, τὴν 

ἀκτῖνα τοῦ Πνεύματος, τοῦ Πα-
ναγίου δώρησαι, καὶ τὴν λαμπάδα 
τῆς σοφίας σου. Δίς 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν. 

Ῥωσθέντες ῥώμῃ τῇ σῇ καὶ 
χάριτι, Χριστὲ τὴν δύναμιν, τῶν 
ἐναντίων ἔθραυσαν ἐχθρῶν, οἱ σε-
πτοί σου, Ἀπόστολοι, θεοειδεῖς 
γενόμενοι, ταῖς ἀνενδότοις πρὸς σὲ 
νεύσεσιν.  

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν. 

Ἰάσεις ἐπιτελοῦντες Δέσποτα, 
τῷ σῷ ὀνόματι, τὰ τῶν ἐθνῶν συ-
στήματα τῇ σῇ, ἐπιγνώσει ἐζώγρη-
σαν, οἱ εὐκλεεῖς Ἀπόστολοι, καὶ τῷ 
φωτί σου κατελάμπρυναν.  

Δόξα...  

Σοφίᾳ μαθητευθέντες ἔνδοξοι, 
Χριστοῦ Ἀπόστολοι, τῇ οὐρανίῳ 
πᾶσαν προφανῶς, τῶν σοφῶν 
ἐμωράνατε, πολυλογίαν ἄχρηστον, 
τῇ συντονίᾳ τοῦ κηρύγματος. 

 Καὶ νῦν... Θεοτοκίον 

Τριάδος τῆς ὑπερθέου Πάνα-
γνε, τὸν ἕνα τέτοκας, ἐκ σοῦ σαρκὶ 

φανέντα καθ' ἡμᾶς, εὐδοκίᾳ τοῦ 
φύσαντος, καὶ συνεργείᾳ Πνεύμα-
τος, τοῦ παναγίου Μητροπάρθενε. 

Ὠδὴ γ΄ .  

Ὁ Εἱρμὸς.  Ἦχος β΄  

 Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθονος πηγή, 
θίασον συγκροτήσαντας πνευματι-
κόν, στερέωσον· καὶ ἐν τῇ θείᾳ 
δόξῃ σου, στεφάνων δόξης ἀξίω-
σον.  (Δὶς) 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν.  

Ὁ σύγγονος Πέτρε σοι Ἀνδρέας, 
προφαίνει Μεσσίαν τὸν Χριστόν, ᾧ 
πίστει προσεπέλασας. Καὶ σὺ 

Παῦλε θεσπέσιε, τῷ θεουργῷ Βα-

πτίσματι, δι' Ἀνανίου πεφώτισαι. 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν.  

Νωθρῶς τοὺς τῷ γράμματι τοῦ 
Νόμου, προσπταίοντας γόνους, 
Ἰσραήλ, τῷ φωτισμῷ τῆς χάριτος, 
ὁ Πέτρος προσενήνοχε· Τὰς τῶν 
ἐθνῶν ἀγέλας δέ, ὁ Παῦλος πλάνης 
ἐρρύσατο. 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν.  

Γυμνοὺς καὶ ἀόπλους εἰς τὰ 
ἔθνη, ἀπέστειλας σοῦ τοὺς Μα-
θητάς, ἀνθ' ὅπλων σοῦ τὸ ὄνομα, 

βαστάζοντας τὸ ἅγιον, καὶ τὸν τῆς 
πλάνης πόλεμον, Χριστὲ τῇ πίστει 
διέλυσαν. 

Στίχ. Ὑπεραγία Θεοτόκε, σῶσον 

ἡμᾶς.   Θεοτοκίον 

Ἐπλήσθη Ἀπόστολοι τοῦ 
γνῶναι, τὸν Κύριον σύμπασα ἡ γῆ, 
τὸν ἐκ Παρθένου λάμψαντα, καὶ 
κόσμον καταυγάσαντα, θείῳ ὑμῶν 
κηρύγματι, Πέτρε καὶ Παῦλε πα-

νεύφημοι. 

ᾨδὴ γ', τῶν ΙΒ' 

Ἦχος δ' 

Εὐφραίνεται ἐπὶ σοὶ 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν.  

Οὐράνια καὶ σεπτά, θεηγο-
ροῦντες ἐπὶ γῆς δόγματα, 
γλώσσαις πυρὸς φθεγγόμενοι, 
κήρυκες Χριστοῦ παρεδώκατε. 

Στίχ.  Ἀπόστολοι τοῦ Χριστοῦ 

πρεσβεύσατε ὑπέρ ἡμῶν.  

Ὑπέδειξας οὐρανούς, τοὺς Μα-
θητάς σου λογικούς, Δέσποτα, 

δόξαν τὴν σὴν ἅπασιν, ἐκδιη-

γουμένους τοῖς πέρασι. 

Δόξα Πατρί… 

Γραφέντες ἐν οὐρανοῖς, καὶ δε-
δειγμένοι τοῦ Χριστοῦ σύσκηνοι, 
τοὺς νῦν ἡμᾶς Πάνσοφοι, σέβοντας 
προθύμως φρουρήσατε. 

 Καὶ νῦν…Θεοτοκίον 

Ἐσκήνωσεν ἐν ἡμῖν, ὁ ἐν 
ὑψίστοις κατοικῶν Πάναγνε· ἄνευ 
σπορᾶς σάρκα γάρ, ἐκ σοῦ προσ-
λαβὼν πεφανέρωται. 

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Μεσώδια Καθίσματα  

 Κάθισμα τῶν ΙΒ' 

Ἦχος δ'. Ὁ ὑψωθεὶς 

Κατοικισθέντες ἐν φωτὶ 
ἀπροσίτῳ, ὡς οἰκητήρια φωτὸς πε-
φυκότες, οἶκον ὑμῶν τὸν ἅγιον φω-
τίζετε ἀεί, θείαις προσφοιτήσεσιν· 
ὅθεν πίστει βοῶμεν· Σκότους ἡμᾶς 
ῥύσασθε, καὶ παντοίων κινδύνων, 
καὶ χαλεπῶν ἐθνῶν ἐπιδρομῆς, 

ἐκδυσωποῦντες τὸν Κτίστην 
Ἀπόστολοι.  

Δόξα... Καὶ νῦν... Θεοτοκίον  

Οὐ σιωπήσομεν ποτὲ Θεοτόκε, 
τὰς δυναστείας σου λαλεῖν οἱ 
ἀνάξιοι· εἰ μὴ γὰρ σὺ προΐστασο 
πρεσβεύουσα, τὶς ἡμᾶς ἐρρύσατο 
ἐκ τοσούτων κινδύνων, τὶς δὲ 
διεφύλαξεν ἕως νῦν ἐλευθέρους; 
Οὐκ ἀποστῶμεν Δέσποινα ἐκ σοῦ· 

σοὺς γὰρ δούλους σῴζεις ἀεί, ἐκ 
παντοίων δεινῶν. 

Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  

Κοντάκιον τῶν Κορυφαίων. Ἦχος β'   

Τοὺς ἀσφαλεῖς καὶ θεοφθόγ-
γους κήρυκας, τὴν κορυφὴν τῶν 
Μαθητῶν σου Κύριε, προσελάβου 
εἰς ἀπόλαυσιν, τῶν ἀγαθῶν σου 
καὶ ἀνάπαυσιν· τοὺς πόνους γὰρ 
ἐκείνων καὶ τὸν θάνατον, ἐδέξω 

ὑπὲρ πᾶσαν ὁλοκάρπωσιν, ὁ μόνος 
γινώσκων τὰ ἐγκάρδια. 

Ὁ Οἶκος 

Τράνωσόν μου τὴν γλῶτταν 
Σωτήρ μου, πλάτυνόν μου τὸ 
στόμα, καὶ πληρώσας αὐτό, 
κατάνυξον τὴν καρδίαν μου, ἵνα 
οἷς λέγω ἀκολουθήσω, καὶ ἃ δι-
δάσκω, ποιήσω πρῶτος· πᾶς γὰρ 
ποιῶν καὶ διδάσκων, φησίν, οὗτος 
μέγας ἐστίν· ἐὰν γὰρ λέγω, καὶ μὴ 

πράττω, ὡς χαλκὸς ἠχῶν λογι-
σθήσομαι. Διὸ λαλεῖν μοι τὰ δέο-
ντα, καὶ ποιεῖν τὰ συμφέροντα 
δώρησαι, ὁ μόνος γινώσκων τὰ 
ἐγκάρδια.  

Σ υ ν α ξ ά ρ ι ο ν 

Τῇ Λ' τοῦ αὐτοῦ μηνός, ἡ Σύνα-
ξις τῶν Ἁγίων ἐνδόξων καὶ πανευ-
φήμων Ἀποστόλων τῶν ΙΒ', καὶ 
δήλωσις ὅπως καὶ ποῦ ἕκαστος 
αὐτῶν ἐκήρυξε καὶ ἐτελειώθη. 

Στίχοι 

Τιμῶ θεόπτας δώδεκα Χριστοῦ 
φίλους, 

Ἥρωας ἄνδρας καὶ θεοὺς τολμῶ 
λέγειν. 

Δώδεκα εὐκλεέας τριακοστῇ 
ἀγείρει μύστας. 

Ταῖς τῶν Ἁγίων καὶ πανευ-
φήμων Ἀποστόλων πρεσβείαις, ὁ 
Θεός, ἐλέησον ἡμᾶς. Ἀμήν.  

ΚΑΤΑΒΑΣΙΑΙ 

Ὠδὴ α΄.  Ἦχος δ΄. 

Ἀνοίξω τὸ στόμα μου καὶ πλη-
ρωθήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί, καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὰ 
θαύματα. 

ᾠδὴ γ’ 

Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθορος πηγή, 
θίασον συγκροτήσαντας πνευμα-

τικὸν στερέωσον, καὶ ἐν τῇ θείᾳ 
δόξῃ σου στεφάνων δόξης ἀξίω-
σον. 

ᾠδὴ δ’ 

Τὴν ἀνεξιχνίαστον θείαν 
βουλήν, τῆς ἐκ τῆς Παρθένου σαρ-
κώσεως, σοῦ τοῦ Ὑψίστου, ὁ 
Προφήτης, Ἀββακούμ, κατανοῶν 
ἐκραύγαζε. Δόξα τῇ δυνάμει σου 
Κύριε. 

ᾠδὴ ε’  

Ἐξέστη τὰ σύμπαντα, ἐπὶ τῇ 
θείᾳ δόξῃ σου, σὺ γὰρ ἀπειρόγαμε 
Παρθένε, ἔσχες ἐν μήτρᾳ τὸν ἐπὶ 
πάντων Θεόν, καὶ τέτοκας ἄχρονον 
Υἱόν, πᾶσι τοῖς ὑμνοῦσί σε, σω-
τηρίαν βραβεύοντα. 

ᾠδὴ Ϛ’ 

Τὴν θείαν ταύτην καὶ πάντιμον, 
τελοῦντες ἑορτὴν οἱ θεόφρονες, τῆς 
Θεομήτορος, δεῦτε τὰς χεῖρας κρο-
τήσωμεν, τὸν ἐξ αὐτῆς τεχθέντα 

Θεὸν δοξάζοντες. 

ᾠδὴ ζ’ 

Οὐκ ἐλάτρευσαν, τῇ κτίσει οἱ 
θεόφρονες, παρὰ τὸν κτίσαντα, 

ἀλλὰ πυρὸς ἀπειλήν, ἀνδρείως πα-
τήσαντες, χαίροντες ἔψαλλον, 
Ὑπερύμνητε, ὁ τῶν Πατέρων 
Κύριος, καὶ Θεὸς εὐλογητὸς εἶ. 

ᾠδὴ η’ 

Στίχ. Αἰνοῦμεν, εὐλογοῦμεν, καί 

προσκυνοῦμεν τὸν Κύριον. 

Παῖδας εὐαγεῖς ἐν τῇ καμίνῳ, ὁ 
τόκος τῆς Θεοτόκου διεσώσατο, 
τότε μὲν τυπούμενος, νῦν δὲ ἐνερ-
γούμενος, τὴν οἰκουμένην ἅπασαν, 
ἀγείρει ψάλλουσαν. Τὸν Κύριον 
ὑμνεῖτε τὰ ἔργα, καὶ ὑπερυψοῦτε, 

εἰς πάντας τοὺς αἰῶνας. 

 

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ  

( Ἦχος δ΄ ) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-

ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-
θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία 

ᾨδὴ θ΄. 

Ἅπας γηγενής, σκιρτάτῳ τῷ 
πνεύματι, λαμπαδουχούμενος, πα-

νηγυριζέτω δέ, ἀΰλων Νόων, φύσις 
γεραίρουσα, τὰ ἱερὰ θαυμάσια, τῆς 
Θεομήτορος, καὶ βοάτω. Χαίροις 
παμμακάριστε, Θεοτόκε ἁγνή, ἀει-
πάρθενε. 

Συναπτὴ μικρά καὶ ἡ Ἐκφώνησις 

Ὅτι σὲ αἰνοῦσι πᾶσαι αἱ δυνάμεις… 

 
ΕΞΑΠΟΣΤΕΙΛΑΡΙΑ 

 Ἐξαποστειλάριον τῶν ΙΒ' 

Ἦχος β' 

Τῶν Μαθητῶν ὁρώντων σε 

Τῶν Μαθητῶν τὴν πάντιμον 
δωδεκάδα, χαρμονικῶς συνδράμω-
μεν εὐφημῆσαι· Χαίρετε τὴν 
σύμπασαν κυκλώσαντες, καὶ τῶν 
ἐθνῶν ζωγρήσαντες, τὰς κακο-
πίστους ἀγέλας, μαθητευθέντων τὰ 

θεῖα. 
Ἦχος β'.  

Θεοτοκίον 

Τῶν Μαθητῶν ὁρώντων σε 

Ἡμεῖς ἐν σοὶ καυχώμεθα Θε-
οτόκε, καὶ εἰς Θεὸν σε ἔχομεν προ-
στασίαν. Ἔκτεινόν τὴν χεῖρά σου 

τὴν ἄμαχον, καὶ θραῦσον τοὺς 

ἐχθροὺς ἡμῶν, σοῖς ἐξαπόστειλον 
δούλοις, βοήθειαν ἐξ Ἁγίου. 

ΑΙΝΟΙ .  Ἦχος δ΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Στιχηρὰ Προσόμοια. 

Ἦχος δ' 

Ὁ ἐξ ὑψίστου κληθεὶς 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ.  

Ἡ κορυφαία κρηπὶς τῶν Ἀπο-
στόλων, τὰ πάντα κατέλιπες καὶ 
ἠκολούθησας, τῷ Διδασκάλῳ βοῶν 
αὐτῷ· σὺν Σοὶ θανοῦμαι, ἵνα καὶ 
ζήσω τὴν μακαρίαν ζωήν. Διὸ με-
μακάρισαι καὶ ἀναδέδειξαι, τῆς 
παμμεγίστου τῶν πόλεων, δόξα 

καὶ κλέος, καὶ Ἐκκλησίας, Πέτρε 
ἑδραίωμα, καὶ πύλαι, ᾍδου οὐ 
κατίσχυσαν, ὄντως ταύτης Χριστὸς 
ὡς προεφήτευσεν, ὃν ἱκέτευε 
σῶσαι, καὶ φωτίσαι τὰς ψυχὰς 
ἡμῶν. 

Στίχ. Αἰνεῖτε αὐτὸν ἐν ἤχῳ, σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ.  

Ὁ ἐκ κοιλίας μητρὸς ἀφωρι-
σμένος, ὑλώδους ἐμφάσεως, βάρος 
ἁπάσης φυγών, ἀνεπτερώθης τῷ 
ἔρωτι, ὄντως τῆς θείας, Παῦλε 

ἀγάπης πρὸς ὕψος ἔνθεον, ἔνθα 

τὸν ὑπέρφωτον, γνόφον τοῦ θείου 
φωτός, ὑπεισελθὼν ὥς τις ἄσαρ-
κος, τὴν τῶν ἀρρήτων, κατε-
πλουτίσθης ῥημάτων μύησιν, καὶ 
ἀπεστάλης τοῖς τυφλώττουσι, φῶς 
μηνύων Χριστὸν τόν Θεὸν ἡμῶν, ὃν 
ἱκέτευε σῶσαι, καὶ φωτίσαι τὰς 
ψυχὰς ἡμῶν. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ.  

Ὁ φῶς ὑπάρχων πρὸ πάντων 
τῶν αἰώνων, ὅτε κατηξίωσας πρὸς 
με τὸν ἄνθρωπον, ἐπιδημῆσαι δι’ 
ἄφατον, φιλανθρωπίαν, καὶ σάρξ 
γενέσθαι δι’ ἀγαθότητα, τότε 
φῶτα δεύτερα τῆς σῆς λαμπρότη-

τος, καὶ ἀστραπῆς ἀποστίλβοντα, 
τοὺς Ἀποστόλους, καὶ μαθητάς 
σου Σῶτερ ἀνέδειξας, οἳ καὶ πεμ-
φθέντες κτίσιν ἅπασαν, τῷ φωτί 
σου τῷ θείῳ κατηύγασαν, δυσω-
ποῦντές σε σῶσαι, καὶ φωτίσαι τὰς 
ψυχὰς ἡμῶν. 

Στίχ. Αἰνεῖτε αὐτὸν ἐν κυμ-

βάλοις εὐήχοις, αἰνεῖτε αὐτὸν ἐν 
κυμβάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Πέτρε καὶ Παῦλε τοῦ Λόγου 
ἀροτῆρες, Ἀνδρέα, Ἰάκωβε, καὶ 
Ἰωάννη σοφέ, Βαρθολομαῖε καὶ 
Φίλιππε, Θωμᾶ Ματθαῖε, Σίμων 
Ἰούδα, θεῖε Ἰάκωβε, παγκόσμιε 
πάντιμε, τῶν Μαθητῶν δωδεκάς, οἱ 

ἐν τῷ κόσμῳ κηρύξαντες, τὴν πα-
ναγίαν, Τριάδα φύσει Θεὸν ἀΐδιον, 
τῆς Ἐκκλησίας οἱ ἀλάξευτοι, ὄντως 
πύργοι καὶ στῦλοι ἀσάλευτοι, τῷ 

Δεσπότῃ τῶν ὅλων, ἱκετεύσατε σω-

θῆναι ἡμᾶς. 

Δόξα Πατρὶ... Ἦχος πλ. δ΄ 

Ἣν διήλθετε κτίσιν φωτίσαντες, 
οἱ τοῦ Σωτῆρος Μαθηταί, τὴν 
πλάνην τῶν εἰδώλων, ὡς ὕλην κα-
ταφλέξαντες τοῖς διδάγμασιν 
ὑμῶν, τὰ ἔθνη ἐξ ἀγνωσίας βυθοῦ, 
πρός τὴν θείαν γνῶσιν, σαγηνεύσα-
ντες ἐσώσατε, καὶ νῦν πρε-
σβεύσατε Χριστῷ, ὅπως ἵλεως 
γένηται ἡμῖν, ἐν τῇ ἡμέρᾳ τῆς 

κρίσεως. 

Καὶ νῦν... Ἦχος πλ. δ΄ 

Δέσποινα πρόσδεξαι, τὰς 
δεήσεις τῶν δούλων σου, καὶ 

λύτρωσαι ἡμᾶς, ἀπὸ πάσης 
ἀνάγκης καὶ θλίψεως.  

 
Η ΜΕΓΑΛΗ ΔΟΞΟΛΟΓΙΑ 

ΗΧΟΣ ΠΛ. Δ΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 

ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 

Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον. Ἦχος γ΄ 

Ἀπόστολοι Ἅγιοι, πρεσβεύσατε 
τῷ ἐλεήμονι Θεῷ, ἵνα πταισμάτων 
ἄφεσιν, παράσχῃ ταῖς ψυχαῖς 

ἡμῶν. 
ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

Ἀντίφωνον Α΄ 

Ἦχος β́. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 

ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 

μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα1. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-
νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 

ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 
                                                           
 

Ἀντίφωνον Γ́.  

Ἦχος δ́.  

Στίχ. ά. Εἰς πᾶσαν τὴν γῆν ἐξῆλ-

θεν ὁ φθόγγος αὐτῶν, καὶ εἰς τὰ 
πέρατα τῆς οἰκουμένης τὰ ῥήματα 
αὐτῶν.  

Τὸ ἀπολυτίκιον τῶν Ἀποστόλων.  

Ἦχος δ́. 

Οἱ τῶν Ἀποστόλων πρωτόθρο-
νοι, καὶ τῆς οἰκουμένης διδάσκα-
λοι, τῷ Δεσπότῃ τῶν ὅλων πρε-
σβεύσατε, εἰρήνην τῇ οἰκουμένῃ 

δωρήσασθαι, καὶ ταῖς ψυχαῖς ἡμῶν 
τὸ μέγα ἔλεος. 

Στίχ. β́. Οἱ οὐρανοὶ διηγοῦνται 

δόξαν Θεοῦ, ποίησιν δὲ χειρῶν αὐ-

τοῦ ἀναγγέλει τὸ στερέωμα.  

Οἱ τῶν Ἀποστόλων πρωτόθρο-
νοι… 

Στίχ. γ́. Οὔκ εἰσι λαλιαὶ οὐδὲ λό-

γοι, ὧν οὐχὶ ἀκούονται αἱ φωναὶ 
αὐτῶν.  

Οἱ τῶν Ἀποστόλων πρωτόθρο-
νοι… 

ΜΙΚΡΑ ΕΙΣΟΔΟΣ 

Εἰσοδικόν. Ἦχος β́.  

Δεῦτε προσκυνήσωμεν καὶ 
προσπέσωμεν Χριστῷ. Σῶσον ἡ-
μᾶς Υἱὲ Θεοῦ, ὁ ἐν ἁγίοις θαυμα-
στός, ψάλλοντάς σοι, Ἀλληλούϊα. 

Ἀπολυτίκιον τῶν Ἀποστόλων. 

 Ἦχος δ́. 

Οἱ τῶν Ἀποστόλων πρωτόθρο-
νοι, καὶ τῆς οἰκουμένης διδάσκα-
λοι, τῷ Δεσπότῃ τῶν ὅλων πρε-
σβεύσατε, εἰρήνην τῇ οἰκουμένῃ 
δωρήσασθαι, καὶ ταῖς ψυχαῖς ἡμῶν 
τὸ μέγα ἔλεος. 



30-06-           ΟΡΘΡΟΣ ΤΩΝ ΑΓΙΩΝ ΑΠΟΣΤΟΛΩΝ ΤΩΝ 12. 

11 
 

Ἀπολυτίκιον. Ἦχος γ΄ 

Ἀπόστολοι Ἅγιοι, πρεσβεύσατε 
τῷ ἐλεήμονι Θεῷ, ἵνα πταισμάτων 
ἄφεσιν, παράσχῃ ταῖς ψυχαῖς 
ἡμῶν. 

Ἀπολυτίκιον τοῦ Ναοῦ 

Κοντάκιον Ἦχος πλ. β́. 

Προστασία τῶν Χριστιανῶν 
ἀκαταίσχυντε, μεσιτεία πρὸς τὸν 
Ποιητὴν ἀμετάθετε, μὴ παρίδῃς 
ἁμαρτωλῶν δεήσεων φωνάς, ἀλλὰ 
πρόφθασον, ὡς ἀγαθή, εἰς τὴν 
βοήθειαν ἡμῶν, τῶν πιστῶς κραυ-

γαζόντων σοι. Τάχυνον εἰς πρε-
σβείαν, καὶ σπεῦσον εἰς ἱκεσίαν, ἡ 
προστατεύουσα ἀεί, Θεοτόκε, τῶν 
τιμώντων σε. 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.(γ΄ ) 

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

 

ΑΠΟΣΤΟΛΙΚΟΝ ΑΝΑΓΝΩΣΜΑ. 

Προκείμενον. Ἦχος πλ. δ΄. 

Εἰς πᾶσαν τὴν γῆν ἐξῆλθεν ὁ 
φθόγγος αὐτῶν. (Δίς). 

Στίχ. α´. Οἱ οὐρανοὶ διηγοῦνται 
δόξαν Θεοῦ. 

Εἰς πᾶσαν τὴν γῆν ἐξῆλθεν ὁ 
φθόγγος αὐτῶν. 

Πρὸς Κορινθίους Α´ Ἐπιστολῆς 
Παύλου τὸ Ἀνάγνωσμα. 

Ἀδελφοί, ὁ Θεὸς ἡμᾶς τοὺς 
Ἀποστόλους ἐσχάτους ἀπέδειξεν 
ὡς ἐπιθανατίους, ὅτι θέατρον 
ἐγενήθημεν τῷ κόσμῳ καὶ ἀγγέλοις 
καὶ ἀνθρώποις. Ἡμεῖς μωροὶ διὰ 
Χριστόν, ὑμεῖς δὲ φρόνιμοι ἐν Χρι-

στῷ· ἡμεῖς ἀσθενεῖς, ὑμεῖς δὲ ἰσχυ-
ροί· ὑμεῖς ἔνδοξοι, ἡμεῖς δὲ ἄτιμοι. 
Ἄχρι τῆς ἄρτι ὥρας καὶ πεινῶμεν 
καὶ διψῶμεν καὶ γυμνητεύομεν καὶ 
κολαφιζόμεθα καὶ ἀστατοῦμεν καὶ 
κοπιῶμεν ἐργαζόμενοι ταῖς ἰδίαις 
χερσίν· λοιδορούμενοι εὐλογοῦμεν, 
διωκόμενοι ἀνεχόμεθα, δυσφη-

μούμενοι παρακαλοῦμεν· ὡς περι-
καθάρματα τοῦ κόσμου ἐγενήθη-
μεν, πάντων περίψημα, ἕως ἄρτι. 
Οὐκ ἐντρέπων ὑμᾶς γράφω ταῦτα, 
ἀλλ’ ὡς τέκνα μου ἀγαπητὰ νου-
θετῶ. ἐὰν γὰρ μυρίους παιδαγω-
γοὺς ἔχητε ἐν Χριστῷ, ἀλλ’ οὐ πολ-
λοὺς πατέρας· ἐν γὰρ Χριστῷ Ἰη-

σοῦ διὰ τοῦ Εὐαγγελίου ἐγὼ ὑμᾶς 
ἐγέννησα. Παρακαλῶ οὖν ὑμᾶς, μι-
μηταί μου γίνεσθε. 

Ἀλληλούϊα (γ́). Ἦχος ά.  

Στίχ. ά. Ἐξομολογήσονται οἱ οὐ-

ρανοὶ τὰ θαυμάσιά σου, Κύριε καὶ 
τὴν ἀλήθειάν σου ἐν ἐκκλησίᾳ 
ἁγίων. 

Στίχ. γ´. Ὁ Θεός, ὁ ἐνδοξαζόμε-
νος ἐν βουλῇ ἁγίων, μέγας καὶ φο-
βερὸς ἐπὶ πάντας τοὺς περικύκλῳ 
αὐτοῦ.  

 

Μετὰ τὴν ἀνάγνωσιν τοῦ  

Ἁγίου Εὐαγγελίου 

Δόξα σοι, Κύριε, δόξα σοι. 

 

Καὶ καθεξῆς ἡ Θεία Λειτουργία 

τοῦ Ἱεροῦ Χρυσοστόμου 

Εἰς το ᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 

μεγαλύνομεν. 
Κοινωνικόν 

Εἰς πᾶσαν τὴν γῆν ἐξῆλθεν ὁ 
φθόγγος αὐτῶν καὶ εἰς τὰ πέρατα 

τῆς οἰκουμένης τὰ ῥήματα αὐτῶν. 
Ἀλληλούϊα. 

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 
ἡμᾶς ἔσωσεν.  

 

Ἦχος πλ. β΄ 

Πληρωθήτω τό στόμα ἡμῶν 
αἰνέσεως Κύριε, ὅπως ἂν ὑμνήσω-
μεν τήν δόξαν σου, ὅτι ᾐξίωσας 
ἡμᾶς τῶν ᾁγίων σου μετασχεῑν μυ-
στηρίων. Τήρησον ἡμᾶς ἐν τῷ σῷ 
ᾁγιασμῷ ὅλην τήν ἡμέραν μελε-
τῶντας τὴν δικαιοσύνην σου. 
Ἀλληλουΐα. 

 

ἦχος β΄ 

Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρὶς) 

Ἀπόλυσις 

 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 


